
Termat e Referencës
Trajner/e për ngritje të kapaciteteve në avokim për grupet e fëmijëve ROR dhe AKF 
Hyrje
Syri i Vizionit (SiV) është regjistruar zyrtarisht si organizatë joqeveritare lokale në shtator të vitit 2001, por ka filluar të funksionojë edhe më herët, që nga viti 1999, si Organizatë e Bazuar në Komunitet (CBO) në komunën e Pejës.
Që nga themelimi, motoja e organizatës ka qenë: “Mendo globalisht, vepro lokalisht”, parim të cilit SiV i ka qëndruar vazhdimisht besnik në punën dhe angazhimin e saj.
Vizioni ynë: Organizatë që realizon veprime lokale të bazuara në praktikat më të mira
Misioni ynë:  Mbështetja e komunitetit përmes informimit, avokimit, vetëdijesimit dhe ngritjes së kapaciteteve të individëve, grupeve joformale, organizatave, institucioneve, rrjeteve dhe donatorëve.
Vlerat tona: Respektimi i të gjithëve pa dallim, puna në ekip dhe ndihma ndaj njëri tjetrit, hapësira e veprimi për vullnetarët, besimi dhe përgjegjshmëria, qasja bashkëpunuese dhe gjithëpërfshirja
II. Informata të përgjithshme
Në kuadër të programit tematik “Fuqizimi i Fëmijëve për Ndryshim Politikash dhe Pjesëmarrje”, Syri i Vizionit (SiV), në partneritet me Save the Children – Zyra në Kosovë (SCiK), po punon për të forcuar rolin e fëmijëve në proceset vendimmarrëse dhe avokuese në nivel lokal dhe nacional.
Me përfshirjen e anëtarëve të rinj në ROR dhe AKF gjatë këtij viti, është identifikuar nevoja për ngritjen e kapaciteteve të tyre në avokim të bazuar në dëshmi, duke u fokusuar në nevojat reale të fëmijëve dhe në rritjen e përgjegjësisë institucionale në përputhje me standardet ndërkombëtare.
Për këtë qëllim, SiV do të organizojë trajnim për grupet e fëmijëve ROR dhe AKF-të në shtatë komuna për të fuqizuar aftësitë e tyre në:
• zhvillimin e aftësive praktike në avokim (identifikim problemesh, analizë dhe kërkesa);
 • komunikimin me institucionet dhe vendimmarrësit; 
• zhvillimin e iniciativave avokuese të bazuara në dëshmi;
 • fuqizimin e rolit të tyre si aktorë aktiv në komunitet.
• kuptimin e të drejtave të fëmijëve sipas UNCRC; 
Trajnimi do të përfshijë gjithashtu komponentin e trajnimit bashkëmoshatar (peer-to-peer), duke fuqizuar anëtarët e ROR për të mbështetur grupet tjera të fëmijëve), si dhe do të promovojë bashkëpunimin ndërmjet komunave.
III. Objektiva
Të rriten kapacitetet e fëmijëve nga grupet ROR dhe AKF për të zhvilluar dhe zbatuar iniciativa avokuese të bazuara në dëshmi, në përputhje me të drejtat e fëmijëve dhe standardet ndërkombëtare.
IV Objektivat specifike:
· Rritja e njohurive mbi të drejtat e fëmijëve dhe UNCRC; 
· Forcimi i aftësive praktike në avokim;
· Fuqizimi i rolit të ROR si trajnerë bashkëmoshatarë; 
· Nxitja e bashkëpunimit ndërmjet grupeve të fëmijëve në komuna të ndryshme; 
· Promovimi i iniciativave të përbashkëta ndërkomunale
V. Rezultatet e pritshme 
· Minimum 25–30 fëmijë për komunë (Pejë, Prishtinë, Ferizaj, Gjilan, Gjakovë, Mitrovicë e jugut dhe Klinë) si grupi ROR të trajnuar në avokim; 
· Materiale të standardizuara të trajnimit dhe manual praktik të zhvilluar;
·  Pjesëmarrësit demonstrojnë rritje të njohurive (bazuar në pre/post-test); 
· Zhvillohen ide konkrete për iniciativa avokuese bazuar ne strategjinë avokuese 2026-2028; 
· Identifikohen anëtarë të ROR si trajnerë bashkëmoshatarë;
·  Inicohen bashkëpunime ndërmjet AKF-ve dhe grupeve tjera.
VI. Kualifikimi i nevojshëm:
· Diplomë universitare në shkenca sociale, të drejtat e njeriut, edukim ose fusha të ngjashme; 
·  Minimum 3–5 vite përvojë në trajnime me fëmijë dhe të rinj; 
·  Përvojë në avokim dhe pjesëmarrje të fëmijëve:https://resourcecentre.savethechildren.net/document/nine-basic-requirements-meaningful-and-ethical-childrens-participation
·  Njohuri mbi UNCRC;
· Aftësi shumë të mira facilitimi dhe hartim të materialeve; 
·  Njohuri të shkëlqyera të gjuhës shqipe dhe angleze.
VII. Detyrat dhe Përgjegjësitë:
Trajneri/ja do të:
· Hartojë metodologjinë e trajnimit dhe planin e punës;
· Përgatisë agjendën dhe materialet e trajnimit;
· Zhvillojë trajnim interaktiv dhe praktik;
· Përgatisë manual praktik për avokim;
· Integrojë qasje peer-to-peer;
· Bashkëpunojë me ekipin e SiV dhe SCiK gjatë realizimit trajnimeve;
· Dorëzojë materialet finale dhe raportin narrativ bashkë me timesheet tek SiV.
VIII. Angazhimi i Trajnerit/es:
Trajneri/ja do të angazhohet me anë të një kontrate për shërbim me Syri i Vizionit- nën koordinimin e Menaxherit të Financave dhe Administratës. Në këtë kontratë do të përcaktohen në mënyrë specifike pikat të cilat nuk janë të përfshira në këtë dokument. Angazhimi do të bëhet gjatë muajit Prill dhe Maj në bazë ditore, ku do të përfshihen aktivitetet e mëposhtme:
	Detyrat
	Kohëzgjatja

	
Përgatitja e metodologjisë dhe materialeve

	1 ditë

	Mbajtja e trajnimit për Asambletë komunale të fëmijëve në komunat Pejë, Prishtinë, Gjakovë, Gjilan, Ferizaj, Mitrovicë e Jugut dhe Klinë
	7 ditë

	Mbajtja e trajnimit për Grupin ROR
	1 ditë

	Finalizimi i materialeve dhe instrumenteve për avokim për grupet e fëmijëve
	1 ditë


	Përgatitja dhe dorëzimi i raportit narrativ/Timesheet
	1 ditë

	Gjithsej:
	11 ditë



IX. Kushtet e Pagesës:
Pagesa e trajnerit/es do të bëhet sipas faturës përkatëse për kryerjen e shërbimeve, që do të leshohet nga ai/ajo, ose do të përgatitet nga SiV e do nënshkruhet nga Trajneri/ja. Pagesa do të realizohet përmes  transaksionit bankar në valutën Euro.  Pagesa do të bëhet pas përfundimit me sukses të punëtorisë dhe dorëzimit të dokumenit final/Strategjisë dhe raportit narrativ të aprovuar nga SiV.  
Në bazë të ligjit të Kosovës, Syri i Vizionit është po ashtu i obliguar që të paguajë tatimin (taksa dhe Pension) prej 10% të shumës bruto. Shpenzimet e ushqimit gjatë punëtorisë do t’i mbulojë organizatori.
X. Dokumentet e kërkuara dhe procedura për aplikim:
1. Metodologjinë e punës për këtë angazhim, përfshirë planifikimin e mbajtjes së trajnimeve dhe hartimin e materjalit dhe insttumenteve avokuese;  
2. Një letër interesi që paraqet arsyet që ai/ajo është i/e përshtatshëm dhe ka njohuri dhe eksperiencë në këtë fushë apo fusha të ngjashme;
3. Diplomë Universitare qe dëshmon kualifikimin e tij/saj; 
4. Curriculum Vitae (CV);
5. Propozimi financiar bruto* 
*Oferta  financiare duhet të jetë e hollësishme për secilën punë që do të realizohet, duke përfshirë, zhvillimin e strategjisë dhe materialet e punëtorisë, mbajtjen e punëtorisë dhe shkrimin e raportit. Çdo shpenzim shtesë nuk do merret parasysh.

Aplikacionet duhet të dorëzohen në formë elektronike në e-mail adresën: office@syriivizionit.org ose info@syriivizionit.org me subjektin:  Aplikim – Trajner për Avokim (ROR & AKF). Afati i fundit për dorëzimin e aplikacionit është 16 prill 2026 ora 16:00. 

Vetëm kandidatët e suksesshëm do të kontaktohen!





www.syriivizionit.org
image2.jpeg
Q2

Syrii Vizionit




image3.png




image4.png




